
MINUTI

Il-Minuti tal-Laqgħa Nru. 64 li saret fit-13 ta’ Ġunju, 2001, ġew konfermati.

  THE CHAIRMAN (Onor. Leo Brincat):  Qabel ngħaddu għall-aġenda tal-lum li hija primarjament l-Audit Report following the inquiry into the administration of the National Aquaculture Centre (1992-1997) u follow-up discussion on telephone lines with overseas dialing facilities għandna żewġ items ta’ korrispondenza.  L-ewwelnett għandna korrispondenza dwar l-Auditor General’s report tal-Public Accounts 1999 provision for a Bank Reconciliation exercise u għadni wkoll kif irċevejt ittra - għaddewhieli proprju ftit qabel ma dħalt hawnhekk – in konnessjoni mal-każ tan-National Aquaculture Centre (NAC) miktuba minn ċertu Trevor Meyer minn Lyon Crescent, Bridge of Allen, Stirling, Scotland u nitlob li tingħata kopja tagħha lil kull Membru tal-Kumitat.  Filwaqt li nissuġġerixxi li l-ittra ta’ l-Auditor’s General Report nittrattawha separatament, din l-ittra tista’ tittieħed fil-kuntest li jista’ jkollna llum fid-diskussjoni dwar l-NAC.  

AUDIT REPORT FOLLOWING THE INQUIRY INTO THE ADMINISTRATION OF THE NATIONAL AQUACULTURE CENTRE (1992 – 1997)

  THE CHAIRMAN:  Ngħaddi issa biex nistieden lill-Awditur Ġenerali u lil xi uffiċjali li jħoss li għandhom bżonn jakkumpanjawh sabiex jingħaqdu magħna fuq il-Mejda.

Is-Sur Joseph G. Galea u s-Sur Brian Vella ħadu posthom madwar il-Mejda.

  THE CHAIRMAN:  Infakkar li f’Mejju kien ġie tabled fil-Kamra u mgħoddi lilna anke bħala Membri tal-Public Accounts Committee (PAC) ir-rapport ta’ l-inquiry li kien ġie mitlub jagħmel l-Awditur Ġenerali mill-PAC, liema rapport kien ikopri ż-żmien bejn id-29 ta’ Mejju, 1992 u l-aħħar ta’ Lulju, 1997.  Ir-rapport huwa pjuttost eżawrjenti anke jekk wieħed jieħu into consideration ċerti appendiċi. Nittama li l-Membri kellhom żmien biżżejjed biex jgħarblu l-kontenut ta’ dan ir-rapport li għandna quddiemna u għalhekk niftaħ is-suġġett għad-diskussjoni fost il-Membri ta’ dan il-Kumitat.  Kummenti?  L-Onor. Mangion.

  ONOR. CHARLES MANGION:  Mr Chairman, quddiemna għandna rapport komprensiv u fl-istess ħin li jinkwetak għaliex kellna u għandna diviżjoni tal-Gvern imwaqqfa minn fondi pubbliċi li ħalliet għal snin sħaħ - anke skond il-konklużjonijiet ta’ dan ir-rapport, f’paġni 54 ‘iI quddiem - uffiċjali pubbliċi li kienu responsabbli li jħarsu l-interess tal-Gvern u li jaraw li l-fondi pubbliċi jkunu mħaddma tajjeb u li jagħtu rendikont li dan, effettivament jonqsu milli jagħmluh.  Mhux hekk biss, talli jidher li fl-1995 il-Ministru tal-Finanzi konċernat kien ġibed l-attenzjoni għal dan in-nuqqas, pero` minkejja dan jidher li ma sar xejn u kollox baqa’ kif kien.  Ma jidhirlix li kien sar xi forma ta’ improvement fuq it-tmexxija taċ-Ċentru anke meta l-Ministru tal-Finanzi speċifikament kien ġibed l-attenzjoni għal dan.  Fil-fatt paġna 47 tgħid ċar u tond li:

“At one of his meetings with the Hon. Minister John Dalli at the Ministry of Finance, the Minister had queried why no income was being entered in the Consolidated Fund from NAC activities.  Present, at this meeting were Minister Vincent Galea and Profs. Agius.  Mr. Saviour Gauci, from Finance who was attending the meeting remarked that monies were being spent by the Centre whilst no revenue was being recorded.  After this meeting Mr. Muscat posted an Officer to act as internal auditor and to look into the finances of the Centre.  He did not know what was the outcome as in the meantime he has retired from Government Service but he advised Mr. Gauci Borda, his successor, to give particular attention to what was taking place at NAC”.  

  Jiġifieri jidher biċ-ċar li kien hemm din il-laqgħa, dan in-nuqqas kien ġie queried mill-Ministru tal-Finanzi u fl-opinjoni tiegħi jidher li ma sar xejn. Jien ma naħsibx li hawnhekk għandna xi dubji dwar il-konklużjonijiet ta’ dan ir-rapport; jidher li huwa komprensiv, l-allegazzjonijiet ġew korroborati u allura l-istat ta’ fatt huwa dak li hu, pero` fl-istess rapport fl-opinjoni tiegħi xorta kien hemm xi affarijiet li nħoss li setgħu taw informazzjoni anke rigward kif aħna f’dan il-Kumitat għandna nimxu.  Fost affarijiet oħra jien nistaqsi jekk setax il-bord jikkalkula kemm tilef flus l-NAC minħabba dik li ġiet deskritta bħala gross negligence jew minħabba li l-financial regulations ma ġewx osservati.  

  F’xi parti mir-rapport ġie allegat ukoll li kien hemm xi breach of contract u jien xtaqt li ttieħdet l-opinjoni ta’ l-Attorney General dwar dan pero` jidher li dan ma sarx.  Barra minn hekk naħseb li l-konklużjoni tar-rapport - wieħed irid ukoll iħares ‘il quddiem għaliex minn dawn it-tip ta’ inkjesti mhux biss irridu nattribwixxu ta’ min hi r-responsabbilta` imma rridu naraw ukoll x’għandu jsir - hija pjuttost xotta u kont nistenna li tkun iktar imlaħħma, fis-sens ta’ x’wieħed għandu jagħmel aktar ‘il quddiem.  

  F’paġna 57 hemm imniżżel ta’ min hija r-responsabbilta` u jingħad li:  

“in spite of the fact that the then Minister Lawrence Gonzi had verbally agreed with Profs. Agius to deal directly with him, it was more within the role of the Permanent Secretary at the Ministry of Agriculture and Fisheries, the Director of Corporate Services, the Director General of Agriculture and Fisheries and the Director of Fisheries to control and monitor the administrative and financial aspects of NAC.  It was only when Mr. E. Gauci Borda took over the duties of Permanent Secretary that serious monitoring at the NAC was taken up”.  

Jiġifieri fl-opinjoni tiegħi hawnhekk hawn riferenza ċara li kien hemm nies – u qegħdin nispeċifikaw min huma - responsabbli u accountable.  

  Paġna 46 imbagħad tgħid x’inhuma d-dmirijiet tal-Permanent Secretary u joħroġ ċar li:

“Amongst other duties the Permanent Secretary is to provide support and advice to the Minister.  He is also to monitor the implementation of major projects and to manage financial resources effectively.  He has to ensure compliance with Ministry of Finance and Treasury requirements and policies and to appreciate the need for cost-consciousness.  He is also required to keep working methods under review and be ready to consider new ways to secure value for money.  He is also responsible to co-ordinate and co-operate with Directors and Directors General within the Ministry.”.  

Jiġifieri l-obbligi ta’ min huwa responsabbli fl-opinjoni tiegħi qed joħorġu ċari.  Issa jekk in-negliġenza kenitx wilful jew aċċidentali ma nistax ngħid jien u naħseb li m’huwiex il-kompitu ta’ dan il-Kumitat li jagħmel dan.  Iktar forsi min-naħa ta’ l-AG jista’ jgħid jekk kienx hemm wilful negligence jew inkella gross negligence għaliex ħadd ma ta kas u kulħadd ħarab mir-responsabbilta`.  Barra minn hekk, minkejja li nikkonstataw dawn il-fatti fl-aħħar tar-rakkmandazzjonijiet ma jgħidx li trid tittieħed xi disciplinary action.  U jien nistaqsi:  Għandha fil-fatt tittieħed?  Iva jew le?  U qed ngħid dan għaliex il-Membri ta’ dan il-Kumitat  naħseb li għandhom ikunu mgħarrfa u nfurmati kemm bl-opinjoni u kif jaħseb l-AG kif ukoll x’jistgħu jirrikkmandaw li għandu jsir jew jekk għandhiex tittieħed xi forma ta’ disciplinary action kontra l-persuni li naqsu li jagħmlu dmirijiethom sew.  

  Jien ma naħsibx li aħna se niddiskutu biss dan ir-rapport imma rridu niddiskutu x’azzjoni trid tittieħed. U l-azzjoni li trid tittieħed u li nistgħu nirrikkmandaw hija azzjoni vis-à-vis jekk għandhiex tittieħed xi forma ta’ disciplinary action. Jekk verament nemmnu fl-accountability, lil min ma jagħmilx xogħlu, b’xi mod trid tinġibidlu widnejh għaliex effettivament donnu jidher li fl-aħħar mill-aħħar il-ministru biss irid ikun accountable u jrid iġorr il-piż filwaqt li ħadideħor down the line m’huwiex.  Jien nixtieq inkun naf x'jaħseb dwar dan l-Awditur Ġenerali.  Barra minn hekk jekk qed ngħidu li kien hemm breach of contract naħseb li mhux il-kompitu tagħna li niddeċiedu iva jew le u jkun tajjeb li nkunu konfortati dwar dan bl-opinjoni ta’ l-AG.  Għaldaqstant jien nitlob li jkun hemm l-opinjoni ta’ l-AG dwar ir-rapport kollu u dwar x’jaħseb hu mill-aspett legalistiku tiegħu.  

  Nerġa’ ngħid li la qed jiġi allegat li kien hemm breach of contract tajjeb li jkollna l-opinjoni ta’ l-advisor tal-gvern u nixtieq inkun naf ukoll x’jirrikkmanda hu vis-à-vis dawn l-uffiċjali li qed jingħad li ma qdewx dmirijiethom.  Qed nitlob dan biex dan il-Kumitat ikollu stampa aktar ċara.  Jien nammetti li l-inqas wieħed li naf xi jgħidu r-regolameni tal-Gvern u l-proċeduri u d-disciplinary actions li jridu jittieħdu għaliex dawn huma regoli li għandhom ċerti kumplikazzjonijiet u jekk ngħid li nifhem fihom inkun qed niżbalja u niġġudika bil-għaġġla u jien nobgħod niġġudika bil-għaġġla għaliex anke meta toqgħod attent xi kultant tiżbalja aħseb u ara meta tiġġudika bl-addoċċ.  Għaldaqstant jien qed nagħmel dawn iż-żewġ mistoqsijiet u nixtieq inkun naf x’jaħsbu dwar dan il-Membri l-oħra tal-Kumitat.

  THE CHAIRMAN:  Forsi l-Awditur Ġenerali jixtieq jikkummenta dwar dak li ntqal s’issa.

  IS-SUR JOSEPH G. GALEA (Awditur Ġenerali):  Mr Chairman, at this point in time l-intervent li nista’ nagħmel biex forsi nirrispondi lill-Onor. Membru huwa biss li l-uffiċċju tiegħi għamel dan ir-rapport li nkarigah bih dan il-Kumitat mill-aħjar li stajna fiċ-ċirkostanzi. 

  Intqal li l-konklużjoni hija ftit qasira u xotta pero` dan għar-raġuni li matul ir-rapport hemm imsemmija diversi drabi x’għandu jirranġa l-operat, x’sar ħażin u x’kellu jsir u ma jsirx.  Jien naħseb li dan ir-rapport issa huwa proprjeta` tal-PAC;  jien l-aktar li nista’ nagħmel huwa li nirrapporta.  Rigward passi oħrajn huwa sta għall-Kumitat x’jista’ jirrikkmanda, pero` aħna tajna indikazzjoni dwar x’għandu jsir fil-futur biex ċerti affarijiet ma jerġgħux jirrepetu ruħhom.

  THE CHAIRMAN:  Aktar kummenti?  L-Onor. Pullicino.

  ONOR. GEORGE PULLICINO (Segretarju Parlamentari):  Jekk niftakar tajjeb, meta dan il-Kumitat kien għamel il-konklużjoni tal-bosta seduti li kellna fejn iddiskutejna dan is-suġġett, konna għedna li r-rapport irid jinvestiga l-aspett amministrattiv fid-dawl ta’ dak li kien intqal fis-seduti ta’ dan il-Kumitat kif ukoll għandu jara l-aspett xjentifiku u tekniku ta’ l-operat.  Fl-opinjoni tiegħi r-rapport jonqos ħafna milli jagħmel tentattiv biex jeżamina l-aspett xjentifiku u tekniku u għalhekk jien nixtieq nistaqsi lill-Awditur Ġenerali min kienu l-persuni li qabbad sabiex jidħlu fl-aspett xjentifiku u tekniku ħalli jsir audit ta’ l-operat li kien għaddej f’dak iċ-Ċentru.

  THE CHAIRMAN:  Is-Sur Galea.

  IS-SUR JOSEPH G. GALEA:  Mr Chairman, bir-rispett kollu lejn l-Onor. Membru, ir-rapport huwa komplet;  jekk hemm xi ħaġa li ma ġietx indirizzata jew li  ma ġietx indirizzata għas-sodisfazzjon ta’ xi ħadd naħseb li l-uniku mod li nistgħu nindirizzawha ma jkunx f’dan il-fora biss jekk kemm-il darba ma titpoġġiex bħalma tpoġġiet hawnhekk terms of reference speċifiċi biex wieħed jista’ jindirizzahom.

  ONOR. GEORGE PULLICINO: Ġaladarba hemm it-terms of reference li wieħed għandu jagħmel auditing ukoll ta’ l-aspett xjentifiku u tekniku, jista’ l-Awditur Ġenerali jispeċifika f’liema partijiet fir-rapport jagħmel riflessjonijiet fuq dan u min kienu l-persuni li għamlu l-analisi xjentifika u teknika?

  IS-SUR JOSEPH G. GALEA:  Mr Chairman, nixtieq nagħmel riferenza għal paġna 53 fejn qed ngħidu li fl-intervall kienu saru żewġ eżerċizzji li ġew magħmulin mill-operations review ta’ l-NAC in November 1996 by the MSU li reġgħu invistaw dak ir-rapport tagħhom f’Marzu tas-sena ta’ wara, but following this report no significant changes to the organisational structure of the Centre were made.  Imbagħad fl-istess paġna hemm ukoll li l-permanent secretary li ħa over wara s-Sur Muscat commissioned a strategic review of NAC li kien concluded fl-1997.  Kien hemm useful suggestions in this report and if implemented these could go a long way to introduce a more efficient and accountable administration of the Centre.  In so far li s-scientific aspect li aħna ġejna mitluba nagħmlu, meta sibna li dawk ir-rapporti kienu hemm u kien qed jaħdem u d-diffikulta` ma kenitx pjuttost fuq ix-xjenza li qiegħda tuża n-NAC imma pjuttost fuq l-amministrazzjoni thereof, waqafna hemmhekk.

  ONOR. GEORGE PULLICINO:  Jiena fil-fatt ħadt nota ta’ dawk il-punti u li laqatni fir-rapport huwa li minkejja li jissemma li sar dan l-operations review mill-MSU, l-ewwelnett ma jidhirx li kien hemm follow up tiegħu, u t-tieni nett li l-operations review tkellem biss fuq l-operazzjoni mill-aspett amministrattiv.  Jien naħseb li wieħed mill-kummenti li hawn fir-rapport wieħed m’għandux jarmih ġaladarba rridu naraw …  Jien m’iniex daqstant interessat fuq dak li ġara imma fuq dak li għandu jiġri fil-futur.  Kumment li għamel ir-Rettur ta’ l-Universita` fir-rapport kien li sfortunatament f’pajjiżna għad m’għandniex biżżejjed l-istrumenti neċessarji  fejn l-Universita` tipparteċipa f’partnerships u kif jgħid l-istess Rettur ta’ l-Universita`, barra minn Malta hija xi ħaġa ongoing li jkollok accademia li jieħdu parti mill-profitt ta’ dak li jkun għaddej fl-operazzjoni.  Fl-opinjoni tiegħi naħseb li huwa hawnhekk fejn ir-rapport jonqos.  

  Jiena bir-rispett kollu ma nemminx li dawn it-tip ta’ operazzjonijiet jistgħu jimxu ‘l quddiem bl-operat normali tas-Servizz Pubbliku u l-opinjoni personali tiegħi hija li kien appuntu meta daħal is-Servizz Pubbliku li kellna regress minflok progess fiċ-Ċentru.  Jien naħseb li dan ir-rapport iktar milli jħares lejn dak Ii ġara kien ikun tajjeb li jindirizza ruħu fuq guidelines ta’ partnerships bħal dan kif l-aħjar iseħħu mingħajr ma wieħed intrinsikament jorbothom ma’ l-operat ġenerali tas-Servizz Pubbliku.  Għaliex jien nibqa’ naħseb u nemmen li jekk is-Servizz Pubbliku tagħtih operazzjonijiet bħal dawn, dak li jista’ jsir f’sena effettivament jispiċċa jsir f’erba’ snin u minkejja mankanzi li jista’ jkun hemm f’partnerships ta’ dan it-tip naħseb li aħjar ċerti partnerships ikollhom aktar flessibbilta` biex jimxu ‘l quddiem.  U għalhekk ngħid li kien ikun tajjeb li dan ir-rapport, fil-konklużjoni tiegħu, indirizza ruħu f’dik il-linja.  

  Jien ma rrid innaqqas l-ebda mertu minn dan ir-rapport għaliex mill-aspett amministrattiv naħseb li huwa eżawrjenti, għalkemm fl-opinjoni tiegħi fil-konklużjoni seta’ kien hemm aktar forward looking ta’ kif tista’ timxi l-operazzjoni mingħajr ma tkun marbuta definittivament u b’mod inflessibbli mas-Servizz Pubbliku, pero` li jonqos fiha huwa l-audit xejntifiku u tekniku ta’ l-operat kollu taċ-Ċentru li kienu parti mit-terms of reference ta’ dan il-Kumitat u li fl-opinjoni tiegħi dan ir-rapport ma jsemmi kważi xejn dwaru.  (Interruzzjonijiet)  Imma, Sur Awditur, il-paragrafi 10.2 u 10.3 li tajtni bħala risposta ma jitkellmu xejn dwar l-operat xejntifiku u tekniku, jitkellmu biss fuq l-operations review..  

  IS-SUR JOSEPH G. GALEA:  Rigward it-terms of reference dak huwa l-working li l-uffiċċju tiegħi ġie nkarigat biex jindirizza.  Issa bħala forward looking irrid ngħid li fin-nofs hemm policy li aħna ma nistgħux nidħlu fiha; kemm il-policy tgħid li rridu nimxu fuq ir-regolamenti kif ukoll il-code of ethics li kull bord li jwaqqaf il-Gvern irid jimxi fuq … 

  ONOR. GEORGE PULLICINO:  Il-kwestjoni prinċipali li jien irrid nindirizza hija li fil-minuti ta’ dan il-Kumitat kien hemm ċar u tond bħala terms of reference l-audit xjentifiku u tekniku taċ-Ċentru u sfortunatament dan ma sarx.  Jien niftakar li f’dan il-Kumitat kien intqal ukoll li aktarx li mhux se jkun faċli li jinstabu n-nies biex jagħmlu l-audit xjentifiku u tekniku.  Issa jien nixtieq nistaqsi x’nies ġew utilizzati biex isir dan l-audit xjentifiku u tekniku għaliex bir-rispett kollu n-nies ta’ l-MSU m’humiex nies li jistgħu jagħmlu dan l-audit xejntifiku u tekniku.

  IS-SUR JOSEPH G. GALEA:  Li nixtieq nerġa’ nenfasizza huwa li t-terms of reference eskludew proprju dan u t-terms of reference mhux aħna għamilnihom imma għamilhom dan l-istess Kumitat.

  ONOR. CHARLES MANGION:  Jien naħseb li l-Awditur Ġenerali għandu raġun fuq dan il-punt għaliex jekk inħarsu lejn paġna 2 naraw li t-terms of reference qegħdin ċari.  Aħna tlabna lill-Awditur sabiex jinvestiga l-allegazzjonijiet li saru mill-permanent secretary f’ittra li għamel fid-9 ta’ Frar; jagħmel evalwazzjoni jew assessment tar-rwol ta’ l-MUS fl-istruttura ta’ l-NAC; jiddefinixxi r-responsabbilta` tal-Ministru, tal-konsulent u tal-personnel fir-rigward tal-management ta’ l-NAC, jagħmel evalwazzjoni taċ-changes li saru mill-1987 sal-lum, u jagħmel is-suġġerimenti.  Jiġifieri jiena naħseb li fl-ewwel tlieta jew erba’ talbiet ngħid li kienu eżawrjenti, il-ħames waħda għamilt il-kritika tiegħi fis-sens li wieħed seta’ daħal f’aktar dettall, imma in all fairness, li jagħmel analisi xjentifika …

  ONOR. GEORGE PULLICINO:  Imma jien m’iniex qed nitkellem  fuq paġna 2 tar-rapport imma qed nitkellem fuq it-transcipts tad-debate u jekk hemm bżonn inġibuhom.  Kont jiena li personalment għamilt it-talba speċifika fl-aħħar tal-laqgħa sabiex jiġi ndirizzat ukoll l-audit xjentifiku u tekniku taċ-Ċentru u kien hawn qbil dwar dan f'dan il-Kumitat.  Issa jekk dak il-punt ma ġiex addressed fit-terms of reference, naħseb li xi ħadd irid jiċċarah.  

  THE CHAIRMAN:  Għadni kif tlabt lis-segretarja biex iġġibilna proprju dawn ir-records għall-benefiċċju ta' din il-laqgħa.  L-Onor. Mangion.

  ONOR. CHARLES MANGION:   Jekk hemm bżonn li jiġi ċċarat tajjeb li niċċarawh għaliex jekk kien hemm dan l-added term of reference tajjeb li jiġi spjegat, imma naħseb li l-ħames terms of references li għandna hawnhekk illum hemm qbil fuqhom li kienu nklużi f'dak li ridna nagħmlu min-naħa ta' l-Awditur Ġenerali.

  THE CHAIRMAN:  L-Onor. Cilia.

  ONOR. JOE CILIA:  Jien naħseb li kemm meta wieħed iħares lejn dawn it-terms of reference kif ukoll meta jħares lejn ir-rapport jara li fil-fatt l-Awditur Ġenerali ġie mistoqsi biex jagħmel fact finding exercise li fil-fatt joħroġ mir-riżultati li ħarġu minn dan il-bord ta' l-inkjesta u hawn eżattament quddiemna, b'mod speċifiku ħafna, fejn kienu r-responsabbiltajiet u min kienu l-persuni li wrew nuqqas fir-responsabbiltajiet tagħhom.  Jien naqbel li la dan il-Kumitat ma talabx lill-Awditur jgħid x’passi għandhom jittieħdu, allura huwa ma għamilx dan, apparti li mill-aspett amministrattiv fir-rapport hemm aċċenn kontinwu ta’ fejn hemm nuqqasijiet u kif dawn jistgħu jitjiebu.  Jien naħseb li aktar minn hekk irridu naraw fejn se nimxu minn hawn 'il quddiem.  

  Jidher ċar li min kien fdat b’ċerta amministrazzjoni u tmexxija ta' dan iċ-Ċentru wera diversi nuqqasijiet u naħseb li dawn in-nuqqasijiet wieħed għandu jżommhom quddiem għajnejh fis-sens li meta qed nitkellmu fuq dan iċ-Ċentru, ir-rapport stess f'paragrafu 11.4 li hemm f’paġna 56 jgħid li: 

"The Centre is a division within the Department of Fisheries and Aquaculture and the Board is of the opinion that … 

_
l-individwu li jissemma – 

“ … was bound by contract to follow Government rules and regulations and therefore had to seek authority and approval from the Ministry and relative Government officials before taking certain decisions".

  Jiena naħseb li l-kwestjoni kollha ddur mal-fatt li kien hawn l-inkarigu li jiġu adottati r-regolamenti tal-Gvern, anke fil-kuntratt tal-Prof. Agius meta dan ġie ngaġġat bħala advisor, u mbagħad l-affarijiet ma mxewx skond il-government regulations.  Issa jiena f'dan il-punt ngħid li nistgħu forsi nistaqsu lir-rappreżentant ta’ l-OPM jgħidilna f'każijiet fejn jaraw nuqqasijiet lampanti fir-responsabbiltajiet li joħorġu anke minn impjegati tas-Servizz Pubbliku, x’normalment jissuġġerixxu li jsir.  Apparti minn hekk naħseb li tajjeb li wieħed jara wkoll, kif diġa` qal tajjeb l-Onor. Mangion, x’għandu xi jgħid l-Avukat Ġenerali  fejn jidħlu kwestjonijiet legali.  Naħseb li bħala Kumitat għandna nfittxu dawn il-pariri.  Apparti minn hekk, il-parametri ta' dak li hawn żvelat f'dan ir-rapport, jista' jagħti lok għal passi dixxiplinari min-naħa tal-Public Service Commission (PSC), ovvjament fejn jirrigwarda l-aspetti governattivi.   Jiġifieri at this point it-talba tiegħi hija li nistiednu lir-rappreżentant ta' l-OPM jgħidilna kif normalment jitrattaw każijiet ta' din in-natura.  

  THE CHAIRMAN:  Hawn xi oġġezzjonijiet għat-talba ta’ l-Onor. Cilia?  Jidher li m’hawnx għalhekk nistieden lill-uffiċjal min-naħa ta’ l-OPM sabiex jingħaqad magħna fuq il-Mejda.

Is-Sur Anthony Mifsud ħa postu madwar il-Mejda.

  IS-SUR ANTHONY MIFSUD (Direttur Ġenerali fl-Uffiċċju tal-Prim Ministru):  L-ewwelnett irrid ngħid li jien m'iniex responsabbli għall-MPO u li m'iniex familjari mal-kontenut ta' dak ir-rapport biss minn dak li segwejt s’issa nista’ ngħid li l-ewwelnett l-MPO għandhom ġurisdizzjoni fuq l-impjegati tal-gvern biss;  jekk iridu jittieħdu passi dixxiplinari hemm regolamenti li anke issa ġew delegati lid-dipartimenti, jiġifieri jistgħu jinizjaw azzjoni huma, biex jieħdu dawk il-passi dixxiplinari li huma jidhrilhom li jkun hemm bżonn f'ċerti ċirkostanzi, biss dejjem limitati għal dawk li huma mpjegati tal-gvern.

  THE CHAIRMAN:  Hawn xi ħadd li xtaq jistaqsi xi domandi lis-Sur Mifsud fid-dawl tat-tweġiba tiegħu?  L-Onor. Mangion.

  ONOR. CHARLES MANGION: Jiġifieri, Sur Mifsud, abbażi ta' dan ir-rapport fejn hemm uffiċjali tal-gvern identifikati, ma tistax tagħti l-opinjoni tiegħek xi tkun in-norma fir-regoli stabbiliti tal-gvern dwar jekk għandhomx jittieħdu jew ma jittieħdux passi, u jekk għandhom jittieħdu passi taħt liema forma għandhom jittieħdu?

  IS-SUR ANTHONY MIFSUD: Dik sta għal kull kap tad-dipartiment li jieħu azzjoni li tiġi ndikata miċ-ċirkostanzi jekk xi ħadd naqas minn dmiru.  Ovvjament il-kapijiet jistgħu jikkonsultaw l-uffiċċju ta' l-Avukat Ġenerali fuq is-serjeta` tan-nuqqas li jkun ġie attwat.  

  THE CHAIRMAN:  Hawn aktar mistoqsijiet għas-Sur Mifsud?  Ma jidhirx li hawn, għalhekk nirringrazzjawh.  Aktar kummenti?   L-Onor. Hyzler.

  ONOR. GEORGE HYZLER (Segretarju Parlamentari):  Mr Chairman, li forsi qed jinkwetani xi ftit huwa li dan kien attentat min-naħa tal-Gvern li jipprova jissussijdja jew jinkoraġġixxi li azjenda bħal din tissussijdja lilha nnifisha mingħajr forsi ma dak iż-żmien ittieħdu l-miżuri neċessarji biex l-affarijiet jitqiegħdu fuq sisien sodi mill-ewwel.  Kif wieħed jista' jikkonstata, meta twaqqaf l-NAC dan kienu għadu esperiment, ma kien hemm xejn – qed nitkellem sotto correzione imma naħseb li dak huwa l-każ – u allura naħseb li kien mertu tal-persuni li kien hemm dak iż-żmien li twaqqaf dak li twaqqaf.  

  Naturalment, anke b'ammissjoni tal-persuni konċernati stess, ir-regolamenti tal-gvern ma kenux qed jiġu osservati u fil-fatt naħseb li din m'hi l-ebda skoperta li rajna fir-rapport għaliex fil-fatt il-persuni nvoluti kienu diġa` qalu li huma ma kenux qegħdin isegwu l-proċeduri finanzjarji stabbiliti u taw ir-raġunijiet għalfejn.  Jiena qed nuża l-plural għaliex għalkemm forsi f'dan il-każ hemm it-tendenza li wieħed jippersonalizza l-kwestjoni f'persuna waħda, fil-fatt naħseb hija responsabbilta` kollettiva minn fuq nett s’isfel nett.  Kieku l-persuna li kienet impjegata jew kienet imqabbda bħala d-direttur taċ-Ċentru -  jekk dak huwa t-titolu tiegħu għaliex fil-fatt il-kuntratt li għandna esibit fid-dokument "H" jgħid li t-titlu huwa ta' konsulent mal-ministeru u fl-ebda mument ma jgħid li huwa d-direttur taċ-Ċentru - ħadet ċerti deċiżjonijiet li llum huwa jgħid li veru ma kenux strettament mar-regolamenti pero` kien l-uniku mod kif hu jasal għal konklużjonijiet li kien inkarigat jasal għalihom … Jien ngħid li din hija responsabbilta` kollettiva għaliex kien hemm responsabbiltajiet ta' kulmin kien fil-Ministeru u fiċ-Ċentru li jiġbed l-attenzjoni għal dawn in-nuqqasijiet dak iż-żmien stess.  

  Hawnhekk m'aħniex qegħdin niddiskutu – u tajjeb li din infakkruha – każ ta' fejn xi ħadd għamel xi tip ta' misappropriation ta' fondi, imma qegħdin nitkellmu fuq każ fejn min kien responsabbli miċ-Ċentru fejn il-gvern kellu interess, ma mexiex skond ir-regolamenti għal dawk li huma pagamenti u dħul ta' flus.  U naħseb li tajjeb li din infakkruha għaliex xi kultant meta wieħed iħares lejn l-affarijiet b'mod superfiċjali jgħid “min jaf x'taħwid kien hemm!”, pero` minn dan ir-rapport jirriżulta li r-revenue u l-pagamenti li kienu qegħdin isiru b'mod irregolari, kien hemm spjegazzjoni għalihom.  U l-ispjegazzjoni nsibuha anke fir-rapport stess.  Aħna ma naqblux li kellhom isiru b'dak il-mod; jiena ma naqbilx li la inti m'għadekx l-istrutturi korretti kif topera għandek tivvinthom inti biex tinqeda, fis-sens biex tmexxi 'l quddiem l-azjenda li inti tħoss ir-responsabbilta` li tmexxi, pero` nifhem għaliex isiru.  U naħseb li kulmin hu f'xi pożizzjoni ta' tmexxija li jsib ruħu kostrett bil-burokrazija u li jkun irid jibqa’ miexi għaliex inkella dak li jkun qed imexxi, jikkrolla, ovvjament naħseb li tiġih dik it-tentazzjoni.  Sfortunatament il-persuni nvoluti “ma rreżistewx” dik it-tentazzjoni għaliex sforz l-entusjażmu li kellhom biex jibnu ċ-Ċentru, ċentru li llum ovvjament huwa mibni fuq dak li nbena dak iż-żmien għalkemm milli jidher – jien m'iniex daqshekk intiż – l-attivitajiet tbiddlu sostanzjalment u m'għadtx hemm il-produzzjoni kummerċjali li setgħet tiġġenera ċertu ammont ta' flus għaċ-Ċentru …  Jien qed nassumi li għal dik li hija regolamentazzjoni amministrattiva, jiġifieri li wieħed irid joqgħod aktar attent għall-amministrazzjoni u għall-mod kif isiru l-pagamenti jew fejn imur id-dħul, issa qegħdin f'pożizzjoni aħjar.  

  Jiena l-appell tiegħi huwa li attivita` bħal dik li aħna ppruvajna nikkreaw dak iż-żmien, ovvjament meta ngħid "aħna" qed nirriferi għall-gvern tal-ġurnata, wieħed m'għandux jiskartaha bħala idea daqshekk faċilment.  Nieħu spunt minn dak li qal l-Onor. Pullicino u ngħid li rridu noqogħdu attenti li attivitajiet bħal dawn ma mmexxuhomx bħal dipartiment tal-gvern; il-gvern illum jirrikonoxxi li m’huwiex attrezzat biex imexxi azjendi kummerċjali sakemm, f’każ bħal dan, il-gvern ma jkunx lest li joħroġ ħafna iżjed flus.  Għaliex fl-aħħar mill-aħħar dak huwa l-bottom line;  jekk il-gvern lest li jissussidja attivita` xjentifika bħal din mill-fondi ta’ l-Istat,  fair enough, ma jkunx hemm bżonn li jkun hemm attentati ta’ attivitajiet kummerċjali, pero` llum it-trend ma naħsibx li hija dik – u ma naqbilx li għandha tkun dik – u jekk attivita` bħal din tista’ tkun self-sufficient billi tiġġenera revenue minn sorsi kummerċjali, jien assolutament naqbel li għandna naħtfu dik l-opportunita` għaliex fl-aħħar mill-aħħar ir-restrizzjonijiet li jkollu l-gvern fuq il-budget dejjem ikunu kbar ħafna.  

  Jien m’għandix dubju li wieħed irid jistabbilixxi regoli ta’ kif dan għandu jiġi regolat, u m’għandix dubju wkoll li kieku dawk ir-regoli kienu stabbiliti forsi m’aħniex qegħdin hawnhekk illum għaliex fl-aħħar mill-aħħar ma rridux ninsew li tajjeb jew ħażin il-persuna li ġiet identifikata mat-tmexxija ta’ dak iċ-Ċentru m’hijiex xi persuna mrawwma fil-kummerċ, fil-management u fl-amminstrazzjoni; huwa essenzjalment xjentist li ħa inkarigu - li dak iż-żmien kien challenging għaliex beda mix-xejn - u li kien kostrett mil-lenti tiegħu li jieħu deċiżjonijiet li llum ovvjament bil-kalma kollha narawhom bħala kontroversjali.  Qed ngħid dan għaliex hawnhekk kollha kemm aħna – meta qed ngħid kollha kemm aħna qed nitkellem bħala Gvern – għandna nassumu responsabbilta` għal dawn it-tip ta’ nuqqasijiet għaliex meta nwaqqfu esperiment bħal dan għandna naraw li jkollna our house in order qabel. Issa fejn se mmorru minn hawn?  

  Jien qed nifhem li kienu diġa` saru l-inkjesti tal-pulizija, voldieri għandi nifhem li l-pulizija diġa` daħlu fiha u diġa` ttieħed il-parir ta’ l-AG ta’ dak iż-żmien u kien hemm ċerti konklużjonijiet.  Issa jekk se mmorru down the same beaten track jien m’iniex se nopponiha u m’iniex se noġġezzjona għaliha, pero` irrid niġbed l-attenzjoni għall-fatt li diġa` morna f’dik id-direzzjoni u diġa` saru l-investigazzjonijiet tal-pulizija.  Li forsi wieħed jista’ jgħid issa, se mai, jekk hemmx xi ħaġa ġdida li ħarġet minn hawn.  Jien ma jirriżultalix li ħarġet xi ħaġa ġdida, fis-sens li ma jirriżultax li kien hemm xi ħaġa li ħarġet minn dan ir-rapport li ma kenitx diġa` ħarġet qabel.  Li għandna hawnhekk huwa studju profond ta’ dak li ġara u hemm numru ta’ suġġerimenti li wieħed jaqbel magħhom.  Jien m’għandi l-ebda diffikulta` ma’ l-ebda suġġeriment li hawn hawnhekk pero` jekk se nirrestrinġu ruħna għal dawk is-suġġerimenti allura nirrestrinġu ruħna għal dawk is-suġġerimenti, imma jekk se nagħmlu suġġerimenti oħra wieħed jidħol daqsxejn fihom.  

  THE CHAIRMAN:   Mingħajr ma nidħol fil-merti tal-każ naħseb li rrispettivament minn jekk inħossux  li Ċentru bħal dan, jew ieħor bħalu, għandux ikun aktar market driven jew le, huwa tajjeb li wieħed jiffoka ftit fuq ċerti aspetti tal-konklużjonijiet ta’ l-Awditur Ġenerali hawnhekk.  Naħseb li fost il-punti li rridu niffukaw fuqhom hemm li l-ewwelnett l-agreement innifsu li kien sar fl-1992 bejn l-NAC u l-MUS ma kien għamel l-ebda provisions biex jiġu regulated il-financial arrangements f’dan il-joint venture, it-tieni nett, forsi inkwetanti aktar minn hekk huwa l-fatt li l-ftehim kien jimplika li kwalunkwe telf li seta’ kien hemm minn din il-joint venture kellu jġorru biss l-NAC li juri li r-risk element tal-venture kellu jaqa’ fuq l-NAC, u fl-istess ħin hemm il-konklużjoni li kien hemm breach ċara tal-government financial rules and regulations għaliex dawn lanqas biss kienu koperti mill-approval tal-Finanzi.  

  Issa irrispettivament minn jekk it-tmexxija ta’ dan iċ-Ċentru kenitx market driven jew le, hemm ċerti affarijiet li jibqgħu inkwetanti dejjem.  U x’inhuma dawn?  L-ewwelnett dak li hemm fil-paragrafu 11.3 li jgħid li ma kien hemm l-ebda internal controls dwar l-amministrazzjoni u l-proċeduri finanzjarji tal-hatchery u li dawn ħarsu biss lejn l-interessi ta’ l-MUS; it-tieni nett it-tieni paragrafu ta’ l-istess subklawsola jgħid li ma kien hemm l-ebda kontroll fuq l-expenditure imma l-invoices kollha kellhom il-firma ta’ persuna qabel sar saħanistra l-payment min-naħa tal-financial controller ta’ l-MUS; u fil-paragrafu 11.4 ġie enfasizzat il-fatt li mhux biss li ċ-Ċentru dakinhar kien meqjus bħala dipartiment tal-fisheries and aquaculture imma jagħmel l-akkuża inkwetanti li min kien qed imexxi ċ-Ċentru ipprova jsib mezz 

“to bypass the government rules and regulations which had internal controls and rendered  one accountable to some extent” 

u qal li kemm iż-żewġ persuni nvoluti, biex ma nsemmix ismijiet,  konxjenzjożament sabu l-mezzi biex jiksru dawn l-arranġamenti tal-gvern.  Jiġifieri hawnhekk m’għandniex aktar l-argument li daħal xi ħadd mis-settur privat u ma kienx jaf x’inhuma r-regolamenti tal-Gvern.  

  L-ewwelnett għandna l-kuntratt li kellu l-persuna li kien qed imexxi ċ-Ċentru li f’attachment H jgħid li: 

“the advisor shall conform to general government rules and regulations in force  from time to time’’. 

Jiġifieri jekk jien ġejt offrut din il-kariga kelli l-obbligu li anke jekk  ma nafx x’inhuma r-regolamenti tal-gvern insir nafhom ħalli naderixxi magħhom.  Għalija l-aktar inkwetanti minn dan ir-rapport kollu mhux li dan forsi ma daħalx fil-fond dwar x’kienu l-obbligi u r-responsabbiltajiet tiegħu imma hija l-akkuża speċifika li ż-żewġ persuni msemmija fir-rapport “consiously found the means to do so” jiġifieri li jagħmlu bypassing tal-government rules and  regulations.  Allura hawnhekk jispiċċa l-argument li xi ħadd ma kienx jaf x’inhuma r-regoli.  Tant hu hekk li dan issa qed jiġi akkużat li pprova jsib mezz kif idur magħhom apposta.  

  Jien dwar fejn nimxu aktar ‘il quddiem inħalli f’idejn il-Membri tal-Kumitat, imma ħassejt li for the record kelli nissolleva dawn il-punti mill-konklużjonijiet ta’ l-Awditur Ġenerali.

  Hawn iżjed kummenti?  L-Onor. Pullicino.

  ONOR. GEORGE PULLICINO:  Fit-transcript tal-laqgħa numru 8 – u nikkwota – jien kont għedt hekk:

“Jien nista’ ngħid li anke minn din in-naħa m’hawn l-ebda oġġezzjoni għall-investigazzjoni, pero` naħseb li huwa importanti ħafna li l-investigazzjoni ma tarax biss l-aspett amministrattiv imma tara wkoll l-implikazzjonijiet ta’ riċerka xjentifika.  Għalhekk huwa importanti li min se jagħmel l-assessment jidħol ukoll fir-riċerka xjentifika u l-impatt ta’ dak li seta’ kien hemm fuq l-amministrazzjoni, għaliex jekk wieħed jagħmel biss assessment purament amministrattiv ma naħsibx li nkunu qed naslu għall-konklużjonijiet kif ikun xieraq.”

Imbagħad, inti, Mr Chairman kont għedt li dan is-suġġeriment tiegħi kellu jiġi nnotat.     

  Jien jiddispjaċini ninnota li minkejja li jien għedt dan u minkejja li ntqal li dan is-suġġeriment kellu jiġi nnotat, fit-terms of reference il-punt ta’ l-assessment xjentifiku u tekniku ma sarx.  Jien qed nenfasizza dan il-punt għaliex naħseb li aktar milli wieħed iħares lejn il-passat, wieħed għandu jħares lejn il-futur u fl-opinjoni tiegħi dan ir-rapport mhux se jgħinna biex inħarsu ‘l quddiem, għas-sempliċi raġuni li lanqas biss issir distinzjoni fir-rapport bejn x’inhi riċerka pura u x’inhi riċerka applikata.  U allura wieħed kellu forsi jistaqsi jekk l-operat li qed nippretendu li għandu jkun hemm bis-Servizz Pubbliku jagħmilx sens.  Kieku kien hemm audit xjentifiku forsi l-konklużjoni kienet tkun li għandna bżonn riċerka applikata u  allura għandu jkollok strumenti amministrattivi differenti.   Għalhekk naħseb, bir-rispett kollu, li dan ir-rapport janalizza biss il-parti amministrattiva.  Jien nikkondividi dak li qal l-Onor. Hyzler, jiġifieri li huwa żbaljat li l-amministrazzjoni ma kenitx fil-linja maħsuba u xierqa ta’ l-operat tas-Servizz Pubbliku. 

  Intqal hawnhekk li dawn konxjenzjożament li kienu jafu x’inhuma jagħmlu.  U dwar dan nixtieq nagħmel mistoqsija.  Jista’ jkun li kieku m’għamlux hekk l-operat kien ikun stifled ħafna qabel u allura kien ifisser li  dak li għandna llum kien jiġri ħafna aktar qabel?  Bir-rispett kollu, dan ir-rapport naħseb li jonqos milli jagħmel dan u naħseb li la jgħin lilna u lanqas lill-operat ġenerali tal-gvern li wieħed jipprova – kif għamel tajjeb dan ir-rapport – janalizza biss l-aspett amministrattiv detached mill-aspett xjentifiku u tekniku.  Naħseb li jekk nistgħu nxebbħu dan ir-rapport ma’ persuna nistgħu ngħidu li għandna l-fiżjonomija ta’ persuna imma m’għandniex il-moħħ tiegħu, jiġifieri dan ir-rapport ma jikkolegax l-aspett amministrattiv li m’huwiex aspett amministrattiv ta’ operat ġenerali ta’ dipartiment imma ta’ ċentru ta’ riċerka applikata u kien ikun aħjar għalina li kellna analisi ħafna aktar sħiħa u x’risposti amministrattivi għal dawk it-tip ta’ partnerships wieħed għandu jkollu.   

  Huwa importanti dak li qal l-Onor. Hyzler li għalkemm l-affarijiet ma ġewx immexxija skond il-provvedimenti u l-operazzjonijiet tal-gvern, ma kienx hemm – u dan jikkonfermah ir-rapport tal-pulizija li kien sar qabel - tbagħbis ta’ flus.  U huwa importanti li wieħed joħroġ żewġ aspetti.  Fejn kienu sejrin il-flus?  Dawn kienu sejrin – intqal anke fir-rapport – għand l-MUS li wara kollox m’hijiex xi operazzjoni privata ta’ xi ħadd imma hija ta’ l-Universita` ta’ Malta.  It-tieni punt li naħseb li ma ħariġx biżżejjed fir-rapport huwa li l-flus kienu wkoll qed jiġu ġġenerati fit-tkabbir stess taċ-Ċentru.

  Jien għaddejt żewġ kummenti, u għedt li fl-opinjoni tiegħi, iċ-Ċentru ra rigress.  Jiena nixtieq inkun naf - ir-rapport ma jispjegax dan - għalfejn dak iż-żmien kien hemm produzzjoni ta’ miljun ħuta, u llum hemm produzzjoni ta’ 200,000.  Naħseb li wieħed kellu jara dan il-punt aktar fil-fond, u bir-rispett kollu m’huwiex biżżejjed li wieħed jgħid għaliex iċ-ċirkostanzi nbidlu.  Jien ippreokkupat b’mod ġenerali li ċ-Ċentru, anke llum, mhux qed jindirizza l-bżonnijiet veri tal-pajjiż, għaliex proprju issa għandna diffikultajiet kbar li s-suq internazzjonali waqqa’ l-prezz ta’ dak li nipproduċu f’dan il-pajjiż, u ma hemmx biżżejjed riċerka fuq speċi oħrajn li aħna nistgħu nutilizzaw sabiex inmantnu l-pożizzjoni tagħna fis-suq internazzjonali.  

  Naħseb li din hija l-istampa sħiħa li wieħed kellu jara u mhux sempliċiment dak li ġara f’termini ta’ transazzjonijiet finanzjarji.  U għalhekk jien nemmen li dan ir-rapport, għall-fini ta’ l-operat tal-Gvern huwa tajjeb, imma għalina bħala pajjiż, mhux se jagħtina wisq dawl aktar fuq kif aħna nimxu aħjar milli għamilna fil-passat.

  THE CHAIRMAN:  L-Onor. Mangion.

  ONOR. CHARLES MANGION:  Mr Chairman, l-argumenti wieħed jagħmilhom kif irid, imma jekk il-gvern tal-lum, li huwa l-istess wieħed li kien hemm bejn l-1992 u l-1996, qed iħoss li l-NAC, bħala parti mis-Servizz Pubbliku, mhux qed jaqdi l-funzjoni tiegħu, għalfejn ħalla l-istess struttura?  Dan huwa argument ieħor li jista’ jsegwi minn wara din id-diskussjoni tal-lum.  Jien bażikament nara żewġ affarijiet li joħorġu minn dan ir-rapport, jekk wieħed jaqlagħhom minnu kollu.  L-ewwel waħda hija li hemm opinjoni espressa li hemm ksur ta’ kuntratt u jien staqsejt jekk  fl-opinjoni ta’ l-AG kienx hemm breach of contract.  U jien nixtieq inkun naf dan jekk qed ngħaddi ġudizzju hawnhekk.  U huwa għalhekk li jien ninsisti li nkunu nafu jekk fl-opinjoni ta’ l-AG - m’iniex qed nitlob għar-rapport tal-pulizija u għall-inkjesti - abbażi ta’ dawn il-fatti u l-kuntratti eċċ. iħossx li hemm konstatat breach of contract.  

  It-tieni nett huwa fatt li ċerti uffiċjali tal-gvern – m’iniex qed insemmi ismijiet apposta għaliex ma rridx nagħmel l-issue fuq l-individwu imma fuq it-tema – m’ottemporawx ruħhom mar-regolamenti.  Fuq dan ukoll irridu nagħmlu ġudizzju.  Issa aħna nafu li f’ħafna okkażjonijiet, ħaddiem kwalunkwe, jekk jinqabad mhux qiegħed fuq il-post tax-xogħol, jittieħdu passi dixxipplinarji kontra tiegħu, u hekk għandu jkun.  U aħna għalhekk tlabna lill-uffiċjal mill-OPM jgħidilna f’ċirkostanzi simili, fl-ambitu u fil-paramentri tar-regoli viġenti tal-gvern, x’inhuma l-proċeduri li jittieħdu jew ma jittieħdux vis-à-vis uffiċjali, huma min huma, li kontra tagħhom ikun konstatat li eżerċitaw gross negligence.  Hemm xi proċeduri?  Nistgħu nkunu nformati fuqha?  GĦalhekk li qed nistaqsi jien huwa x’inhi l-opinjoni ta’ l-AG rigward il-breach of contract  u x’inhuma l-proċeduri li normalment jittieħdu f’każijiet bħal dawn.  Jekk ħaddiem, hu fejn hu u hu min hu għamel irregolarita` …  Jien m’iniex qed ngħid li m’għandhomx jittieħdu passi jekk verament nemmnu fid-dixxiplina u fl-accountability imma jekk ma nkunx informat eżatt dwar x’inhuma l-proċeduri li jimxu ‘l quddiem f’ċirkostanzi bħal dawn kontra uffiċjali pubbliċi -  għaliex saret distinzjoni bejn min hu uffiċjal pubbliku u min m’huwiex – ma nistax nieħu deċiżjoni. Dawn huma l-punti li llum irridu nindirizzaw.  

  Dwar x’għandu jsir aktar ‘il quddiem u jekk l-NAC għandux jibqa’ kif inhu bl-istruttura li għandu llum jew jekk għandniex nikkummerċjalizzawh - u jekk niġu fil-kummerċ anke hemmhekk hemm kriterji fissi ta’ management, accountability u affarijiet oħra – hija xi ħaġa li naħseb li għandna niddiskutuha, imma mhux f’dan l-istadju. U huwa tajjeb ukoll li niddiskutu jekk għandniex inżommu dan iċ-Ċentru bl-istess struttura jew noħolqu joint venture jew nagħmlu struttura oħra,  għaliex fl-aħħar mill-aħħar huwa veru li teżisti ċerta proċedura u burokrazija min-naħa tal-gvern ċentrali li hija tqila wisq biex tmexxi ‘l quddiem ċerti affarijiet, imma dik ukoll hija tema li naħseb għandha tiġi diskussa wara li dawn iż-żewġ punti li ssollevajt, jiġu indirizzati u jkolli risposta għalihom.

  THE CHAIRMAN:  Aktar kummenti?  L-Onor. Pullicino.

  ONOR. GEORGE PULLICINO:  Mr Chairman, jiena bir-rispett kollu ma naqbel xejn ma’ dak li qal l-Onor. Mangion – ħlief għall-kwestjoni dwar id-dixxiplina – għaliex dawk m’humiex affarijiet li għandu jara dan il-Kumitat; ma jidhirlix li dan il-Kumitat qiegħed proprju għalhekk.  Li naħseb għandu jiddiskuti dan il-Kumitat huwa proprju kif għandu jkun l-operat u l-impatt ta’ dak li seta’ kien hemm fuq l-amministrazzjoni, għaliex jekk wieħed jagħmel biss assessment purament amministrattiv, ma naħsibx li nkunu qed naslu għall-konklużjonijiet kif inhu xieraq.  U naħseb li dan huwa l-iżball u jien nibqa’ nirrepeti li dan huwa a half-baked report mhux għaliex l-Awditur m’għamilx il-biċċa xogħol tiegħu abbażi tat-terms of reference.  Dan il-Kumitat qabel fuq punt ieħor, u sfortunatament dak il-punt  la ġie rifless fit-terms of reference u lanqas fir-rapport.  Huwa fl-interess pubbliku li naraw kif operazzjonijiet bħal dawn jistgħu jsiru b’riżultati li jkunu ħafna iktar dejjiema minn dawk li kellna sal-lum.

  THE CHAIRMAN:  L-Onor. Hyzler.

  ONOR. GEORGE HYZLER:  Fil-fatt dan il-punt huwa pjuttost importanti għaliex altrimenti ma kienx ikun hemm skop għall-inkjesta.  Il-fatti, speċjalment min-naħa tal-Profs. Agius b’mod partikolari, kienu ammessi minn qabel.  U huwa għalhekk li jien għedt li ma ħareġ xejn ġdid f’dan ir-rapport li ma konniex nafuh qabel.  Il-Profs. Agius b’wiċċu minn quddiem ġie hawnhekk u qalilna li ma kienx jimxi mar-regolamenti, kien ilu jitlobhom biex ipoġġulu lil xi ħadd biex jamministra imma ma bagħtu lil ħadd, sab ruħu waħdu, kellu r-responsabbilta` li jġib iċ-Ċentru ‘l quddiem u ħa l-miżuri li deherlu li kienu xierqa fl-interess taċ-Ċentru biex iġibu ‘l quddiem.  Ovvjament din hija opinjoni u bħal kull opinjoni oħra hija suġġettiva u tista’ taqbel jew ma taqbilx magħha, pero` r-rapport jerġa’ joħroġ dik it-tip ta’ konklużjoni.  

  Aħna li għandna bżonn inkunu nafu, issa qed nitkellem bħala PAC, huwa x’tip ta’ regolamenti għandhom ikunu in place meta gvern tal-ġurnata jidħol għal intrapriża bħal din mal-privat jew ma’ l-Universita` biex ma jinqalgħux dawn it-tip ta’ problemi.  Kieku kien hemm xi tip ta’ suġġeriment li xi ħadd minn hemmhekk kien qed jagħmel dan għal gwadann personali, qed jagħmel bypassing tar-regolamenti biex jitfa’ l-flus fil-but, kont nitkellem mod ieħor, imma mhux dik hija l-allegazzjoni li hemm.  L-allegazzjoni li hemm hija sempliċi; il-Profs. Agius personalment kien jawtorizza l-pagamenti lil terzi mingħajr ma jgħaddu mill-kaxxa ta’ Malta.  Issa ovvjament  sakemm jgħaddu mill-kaxxa ta’ Malta l-ħut kienu jkunu mietu u nitnu.  Dan kien ir-raġunament li kien juża l-Profs. Agius.  Iktar minn hekk, kellu l-piż fuqu, kontra dak li qal l-Onor. Brincat qabel, anke ta’ l-investiment ta’ l-MUS.  Aħna meta għedna li r-riskju kien kollu għall-NAC, m’huwiex eżattament veru.  L-MUS kienu ħarġu l-flus għal dan il-proġett.  (Interruzzjonijiet)

  THE CHAIRMAN:  Jiena kkwotajt ir-rapport.

  ONOR. GEORGE HYZLER:  Naf, pero` jien qed inpoġġiha fil-perspettiva tagħha.  L-MUS ħarġu ammont ta’ flus, jekk ma niżbaljax madwar Lm100,000, għax-xiri ta’ l-equipment li kien qed jintuża fiċ-Ċentru.  Mela jekk il-proġett kien jisfaxxa kif kien jaħseb min kien qed imexxi -  nerġa’ ngħid indipendentement minn jekk għandux raġun jew le - għaliex il-proċeduri governattivi, kieku ġew osservati, kienu jfissru fil-prattika l-qtil tal-proġetti, allura ovvjament kien hemm dik it-tip ta’ responsabbilta`, naqblu jew ma naqblux magħha.  

  Jien li qed ngħid huwa li jekk il-gvern, hu min hu, jitħajjar jidħol għal xi avventura bħal din – u jien ngħid li hemm bżonn li nidħlu għal dawn  it-tip ta’ proġetti – l-ewwel we have to put our house in order, imma qabel u mhux ħames snin wara.   Issa billi noqogħdu ngħidu li ċ-cheques li kien jawtorizza minn “A” għal “B” għandhom jgħaddu minn xi filtru -  u sewwa nagħmlu li ngħidu hekk – xorta waħda  it’s too late. Dan ir-rapport għandna nużawh biex niftħu għajnejna mil-lum ‘il quddiem.

 It-tieni punt li nixtieq nagħmel jirrigwarda l-punt ta’ l-Onor. Pullicino, jiġifieri li rridu naraw fejn sejrin b’dan il-proġett.  Jien fl-aħħar mill-aħħar nippretendi li l-konklużjoni għandha tkun li nitfgħuh f’ħoġor il-Ministru konċernat u ngħidulu “ara x’se tagħmel” għaliex dik hija responsabbilta` tiegħu.  Jien m’għandi l-ebda eżitazzjoni ngħid li din hija responsabbilta` tal-ministru konċernat u issa jara hu x’għandu jagħmel bih; hu għandu r-responsabbilta` politika eċċ. eċċ.  Pero` mil-lat ta’ Membri tal-PAC ngħid li l-gvern in ġenerali, qabel ma jidħol għal dawn it-tip ta’ proġetti, għandu jara li jkollu r-regoli f’posthom.

  THE CHAIRMAN:  Iktar kummenti?  L-Onor. Pullicino.

  ONOR. GEORGE PULLICINO:  Mr Chairman, jien għedt għal darbtejn li minkejja li kien intqal li huwa importanti li jkun hemm assessment xjentifiku u tekniku u minkejja li dan il-Kumitat, fil-preżenza tiegħek bħala chairman, qabel li jsir dan, dan ma sarx.  Issa llum jien qed nistaqsi formalment għalfejn dak il-punt ma ġiex inkluż fit-terms of reference għal dan ir-rapport.

  THE CHAIRMAN:  Onor. Pullicino, kull meta jkollna xi ħaġa simili u jkunu jridu jsiru t-terms of reference, jien dejjem nagħmel kopja draft biex qabel ma naddottawha tiġi ċirkolata lill-Membri tal-Kumitat.  F’dan il-każ hekk ukoll kont għamilt.

  ONOR. GEORGE PULLICINO:  Mr Chairman,  jien nixtieq niġbidlek l-attenzjoni li jien, b’mod espliċitu, semmejt dan il-punt u sfortunatament fit-terms of reference baqa’ ma daħalx.

  ONOR. GEORGE HYZLER:  Jekk naqblu, dan ir-rapport jista’ jerġa’ jiġi riferit għall-parti addizzjonali; m’għandniex diffikulta` fuq hekk.

  THE CHAIRMAN:   Sakemm m’hawnx punti ġodda bħala deliberazzjonijiet fuq ir-rapport innifsu nixtieq li ż-żewġ rakkmandazzjonijiet li saru jsiru formalment f’dan il-Kumitat ħalli naraw jekk jiġux addottati. Kellna l-punt li qed isemmi l-Onor. Hyzler u l-punt li għamel iktar kmieni l-Onor. Mangion.  Jien nixteiq li for the record dawn jiġu fformalizzati ħalli naraw jekk il-Kumitat japprovahomx individwalment.

  ONOR. GEORGE HYZLER:  Jien nixtieq niċċara xi ħaġa fir-rigward tas-suġġeriment tal-kollega tiegħi l-Onor. Mangion, fis-sens li jien ma naħsibx li hija l-funzjoni tal-PAC li jiddetermina x’azzjoni għandha tittieħed wara.  (Interruzzjonijiet)  Iva, inti hekk qed tgħid.  Meta inti qed tirriferi lill-AG qed tirriferi għal xi ħaġa, ċioe` …

  ONOR. CHARLES MANGION:  Jien għamilt mistoqsija speċifika.

  ONOR. GEORGE HYZLER:  Jien qed ngħid li meta inti tgħaddi dan ir-rapport lil min għandek tgħaddih, jiġifieri lill-ministru konċernat, ir-responsabbilta` imbagħad tkun tiegħu u jekk għandu jgħaddih lill-AG, jgħaddihulu.  Jien bl-ebda mod ma qed ngħidlek li m’għandux jgħaddi, biex inkun ċar, għaliex fl-aħħar mill-aħħar …

  ONOR. CHARLES MANGION:  Jien naf li r-responsabbilta` politika hija tal-ministru u m’iniex qed ngħid li dan il-Kumitat għandu jiddeċiedi xi ħaġa.  Hawnhekk hawn allegazzjoni kontra l-Prof. Agius li huwa kiser il-kuntratt, liema allegazzjoni hija serja, u għalhekk naħseb li jkun tajjeb jekk jingħad jekk din hijiex opinjoni ta’ lay people  jew inkella jekk itteħditx ukoll l-opinjoni legali dwar il-fatt li kien hemm ksur ta’ kuntratt.  Jien qed ngħid li f’dan l-istadju ma nistax nifformola opinjoni u nixtieq li jkollna l-opinjoni ta’ l-AG.
  ONOR. GEORGE HYZLER:  Onor. Mangion, ħalli ngħidlek għaliex ma nistax naċċettaha.  Il-permanent secretary, dak iż-żmien stess li huwa deherlu li kien hemm ksur tal-kuntratt waqqaf il-kuntratt.  Jiġifieri tajjeb jew ħażin, naqbel jew ma naqbilx magħha, il-miżura ttieħdet dak il-ħin.  Li qed ngħid huwa li hawnhekk qed nitkellmu fuq persuni li m’humiex fis-Servizz Pubbliku, m’aħniex qed nitkellmu fuq persuna li għadha fis-Servizz Pubbliku u għadna nistgħu neżerċitaw xi tip ta’ poter fuqha. 

  ONOR. CHARLES MANGION:  Mela allura hawnhekk għandna rapport pubbliku li qed jgħid li dan kiser il-kuntratt li kien għamel bħala fatt …

  ONOR. GEORGE HYZLER:  Imma l-allegazzjoni m’hijiex …

  THE CHAIRMAN:  Jekk jogħġobkom, m’hemmx cross debates.

  ONOR. CHARLES MANGION:  Fir-rapport hawn li “The board is of the opinion that there existed a breach of contract”.  Hawnhekk hawn kwestjoni ta’ opinjoni li hija pubblika, se tibqa’ pubblika u għandek persuna li se tibqa’ mwaħħla miegħu sfortunatament.

  ONOR. GEORGE HYZLER:  Imma din ammettieha hu stess; m’għandekx fejn titfixkel fuqha!

  THE CHAIRMAN:  Ħalli nirregolaw il-laqgħa b’mod iktar orderly.  Kulħadd għandu dritt għall-interventi tiegħu imma nagħmluhom wieħed wieħed mhux f’daqqa.

  ONOR. GEORGE HYZLER:  Mr Chairman, li qed ngħid huwa li meta l-permanent secretary ra x’kien qed jiġri, ħa deċiżjoni fuq ir-responsabbilta` tiegħu u ttermina l-kuntratt tal-consultant.  Voldieri l-kwestjoni dwar il-consultant waqfet hemmhekk.   Fil-verita` jien ma nafx jekk intomx tirrealizzaw jew le, pero` issa m’aħniex qed nitkellmu fuq il-Prof. Agius iżjed imma qed titkellmu fuq in-nies l-oħra li kien hemm fiċ-Ċentru għaliex dawk huma mpjegati mal-gvern.  Voldieri nispera li qed tifhmu x’intom tgħidu.  Jiġifieri l-kwestjoni m’hijiex qed tiċċentra iktar fuq il-Prof. Agius għaliex il-Prof. Agius tajjeb jew ħażin, warrabnieh;  kellna persuna li għandha ċertu talent li ovvjament ma tantx huwa faċli li tagħmel replacement tiegħu u tajjeb jew ħażin issa tlifnieh u spiċċa.  Issa kulħadd kuntent u ferħan li għamilna dak li għamilna, pero` issa mhux dak huwa l-punt.  

  Il-punt issa huwa li kien hemm persuni oħra li huma mpjegati mal-gvern li hemm il-proċeduri li jistgħu jittieħdu kontra tagħhom u intom qegħdin tgħidu li għandna naraw xi proċeduri jistgħu jittieħdu kontra tagħhom, għaliex mill-bqija r-relazzjoni kuntrattwali li kellu l-Prof. Agius maċ-Ċentru llum ġiet terminata.  Kienu  ttieħdu l-passi li jiġi tterminat il-kuntratt, ma ttieħdu l-ebda passi ulterjuri fuq dan u l-kwestjoni tieqaf hemm.  Il-pulizija diġa` rriferiet il-każ lilhom u waslet għall-konklużjonijiet tagħha ovvjament fuq il-parir ta’ l-AG li dejjem tieħu. Issa jien ma nafx xi tridu tagħmlu aktar.  Jekk tridu noqogħdu nagħmlu l-kruċjati nagħmluhom ukoll, pero` nfakkarkom li meta hawnhekk kien hawn kwestjoni fejn ġie wieħed hawnhekk - insejt x'kunjomu - li għamel il-buffunati kollha immaġinabbli u żeblaħ kull regolament li kien hemm fuq il-kwestjoni tal-kunċerti ta’ Ta’ Qali u ħawdu s-sistemi finanzjarji kollha, we took note, ġbidna l-attenzjoni tal-kap tad-dipartiment biex jieħu l-passi ħalli dawn l-affarijiet ma jirrepetux ruħhom - ovvjament ma kienx hemm is-suspett li dan tefa' l-flus fil-but, ħalli nkun ċar – u waqafna hemmhekk.  

  Issa jien m’iniex qed nissuġġerixxi li intom qed tipprovokaw two ways and two measures, pero` imbagħad jibda jidħolli d-dubju.  Dak iż-żmien, f'dak l-eżempju li semmejt kellna l-kuntrumbajsi kollha immaġinabbli dwar il-financial regulations biex jibagħtu l-flus barra u joħorġu ċ-cheques u ma jgħaddux minn the proper channels. U dawn kienu impjegati tal-gvern.  Issa hawn, tajjeb jew ħażin, qed nitkellmu fuq ħaġa li hija kompletament differenti, fis-sens li kellek tentattiv tal-gvern li jikkrea xi ħaġa barra mill-istrutturi tiegħu.  

 Jien nammetti li kien żball li l-Gvern – li kien l-istess Gvern magħmul mill-partit li nirrappreżenta jien fil-Parlament - waqqaf Ċentru bħal dak mingħajr ma tpoġġew l-affarijiet kollha in regola.  Jien m'għandi l-ebda diffikulta` nammetti dan u hija responsabbilta` politika li qed neħduha, imma issa għiduli fejn tridu taslu; jekk se naslu oltre imbagħad allura nitkellmu fuq affarijiet oħra wkoll!

  THE CHAIRMAN:  L-Onor. Mangion.
  ONOR. CHARLES MANGION:  Jien naħseb li kif qed jagħmel l-argument l-Onor. Hyzler  ...  Il-mistoqsija tiegħi fir-rigward tal-Prof. Agius -  u niddejjaq  li qed jissemma hu – dejjem kienet  ...

  ONOR. GEORGE HYZLER:  Le, Mr Chairman, hawnhekk noġġezzjona bil-qawwa kollha għaliex din l-inkjesta m'hijiex dwar il-Prof. Agius imma hija fuq l-amministrazzjoni ta’ l-NAC.  U huwa żball li intom iffissajtu hekk għaliex iċ-Ċentru ma kienx kompost mill-Prof. Agius.

  ONOR. CHARLES MANGION:  Mr Chairman, jien noġġezzjona għall-fatt li l-Onor. Hyzler  qed idawwar l-argument kollu.  Jien ngħid li m'hemm ebda skop ta’ kruċjati lejn ħadd; il-mistoqsija li għamilt jien kienet jekk huwiex minnu jew le dak li qed jiġi kkonstatat fir-rapport, jiġifieri li kien hemm breach of contract.  L-opinjoni li esprima l-bord ġiet konfortata minn  xi ħadd li huwa legali?  Issa l-Onor. Hyzler donnu qed jammetti li veru kien hawn ksur tal-kuntratt.  Jekk qed jgħidli hu - naf li huwa persuna legali - li kien hemm ksur ta' kuntratt, allura nieqaf hemm.

  ONOR. GEORGE HYZLER:  Mhux hu stess qal li m’osservax ir-regolamenti finanzjarji!

  ONOR. CHARLES MANGION:  Jekk qal hekk lilek, lili ma qallix.  (Interruzzjonijiet)  Iva, inti qed tgħid li issa m'għadhiex iktar kwestjoni ta’ opinjoni.  U jien għalhekk staqsejt il-mistoqsija fil-bidu ħalli bniedem, anke li mhux qiegħed hawnhekk, ma jkollux din l-opinjoni li tibqa’ imwaħħla miegħu.  Nerġa’ ngħid li dan huwa dokument pubbliku u jien nirrispetta l-opinjoni ta' l-individwu u anke lill-individwu stess.

  It-tieni punt kien li staqsejna x'inhuma l-proċeduri normali li jittieħdu jew ma jitteħdux, jew x'għandu jsir u x'ma għandux isir.  Jien naħseb li minn hawnhekk trid toħroġ xi forma ta' twissija għal xi negliġenza simili li tista’ ssir fil-futur.  Allura għaliex nagħmlu dan is-suġġeriment inkunu qegħdin nagħmlu l-kruċjati?  GĦax li noqogħdu nitkellmu fuq kruċjati u mhux kruċjati u nirriferu għal każ … Dakinhar kien hemm enfasi sħiħa biex ikun hemm kruċjata.  (Interruzzjonijiet)  Imma ħalli ma noqogħdux insemmu każ li ġie magħluq biex ma noqogħdux nagħmlu cross references għall-każi li kien hemm qabel.  Jien qed nistaqsi f'ċirkostanzi simili jitteħdux passi dixxiplinari jew ikunx hemm xi warning.  

  ONOR. GEORGE HYZLER:  Imma l-kuntratt ġie terminat!

  ONOR. CHARLES MANGION:  Imma jien m’iniex qed nitkellem fuq il-Prof. Agius!  (Interruzzjonijiet)  Jien qed nistaqsi dwar impjegati tas-Servizz Pubbliku.  Inti lanqas biss qed tagħti kas tal-mistoqsija li ili nagħmel mill-bidu nett!  L-ewwel waħda kienet fuq il-breach of contract u l-Onor. Hyzler ikkonferma li kien hemm ammissjoni ta' breach of contract which I wasn't aware of għaliex fil-findings bħala opinjoni kien qiegħed espress.  Issa l-Onor. Hyzler ikkonferma li kien hemm breach of contract  u allura dwar dan nieqaf hawnhekk u ma nibqax ninsisti li jkollna l-opinjoni ta' l-AG.
  Imma mbagħad kien hemm it-tieni punt rigward x’miżuri ttieħdu vis-à-vis l-uffiċjali pubbliċi - u m’iniex qed nirriferi għall-Prof Agius li issa qed insemmih b'ismu biex forsi ninftiehem aħjar.  L-Onor. Cilia għamel mistoqsija f’dan ir-rigward u r-risposta għaliha kienet li dawn jaqgħu taħt ir-responsabbilta` tal-kap tad-dipartiment.  Imma l-mistoqsija kienet jekk f’ċirkostanzi simili jittieħdux xi forma ta’ passi dixxiplinarji jew jingħatawx warnings fil-parametri tar-regoli tal-gvern.  U jekk fhimt sew, ir-risposta min-naħa tas-Sur Mifsud kienet li dan huwa kompitu tal-kap tad-dipartiment.  Jekk dawk huma r-regoli tal-gvern u allura m’hijiex ir-responsabbilta` ta’ dan il-Kumitat, allura t-triq l-oħra li hemm hija li nirriferuh lill-kap tad-dipartiment biex hu jagħti r-rakkmandazzjonijiet tiegħu dwar x’passi jistgħu jittieħdu.  

  Jiena li tlabt kienet informazzjoni, għaliex tajjeb li la dan huwa dokument pubbliku jkollna nformazzjoni pubblika dwar dan.  U għalhekk jien għamilt il-punt li m’għandniex nagħtu l-impressjoni li f’dan il-Kumitat nikkalkulaw b’two weights and two measures.  Din hija r-responsabbilta` li jien ma rridx inġorr u għalhekk għamilt dawk il-mistoqsijiet, Mr Chairman.

  THE CHAIRMAN:  L-Onor. Gatt.

  ONOR. AUSTIN GATT (Ministru tal-Ġustizzja u Gvern Lokali):  L-ewwelnett irrid ngħid li nikkondividi għal kollox ma’ dak li qal l-Onor. Mangion, jiġifieri li l-agħar pożizzjoni li nistgħu nieħdu hija li dan il-Kumitat l-ewwel jikkummissjona rapport imbagħad ma jinteressahx xi jkun fih. Aħna naqblu perfettament li dan il-Kumitat jibgħat messaġġ ċar li r-rapporti li jsiru jkollhom konklużjonijiet li mhux biss huma serji imma huma konklużjonijiet li l-PAC beħsiebu jara x’se jiġri minnhom u mhux iħallihom hemm, pero` ma naħsibx li dan il-Kumitat jista’ jeċċedi l-poteri li għandu hu bħala Kumitat u ċertament ma jistax jieħu l-funzjoni ta’ korp li huwa fuq livell Kostituzzjonali.  

  Qed ngħid hekk għaliex id-dixxiplina fil-każ tas-Servizz Pubbliku hija kompetenza tal-PSC u mhux ta’ dan il-Kumitat; li aħna b’xi mod nassumu the disciplinary role jew anke the prosecutor role m’hijiex funzjoni tagħna.   Dan ir-rapport tpoġġa fuq il-Mejda tal-Kamra, qiegħed f'idejn il-Permanent Secretary fil-Ministeru ta’ l-Agrikoltura u Sajd, jaf bih ukoll il-Kap tad-Dipartiment tal-Fisheries  kif ukoll il-PSC u allura minn għandu r-responsabilita` li  jaġixxi fuqu, irid jaġixxi fuqu hu. Li aħna nħallu z-zmien jgħaddi imbagħad nistaqsu għal informazzjoni dwar jekk xi ħadd aġixxiex fuqu dan nistgħu nagħmuh għaliex din hija kwestjoni ta' informazzjoni.  Nerġa’ ngħid li rridu pero` noqogħdu attenti għall-fatt li minn irwol ta' informazzjoni għal wieħed ta' prosekuzzjoni hemm baħar jaqsam u għalhekk irridu noqgħodu attenti li r-regoli nosservawhom ilkoll. 

  THE CHAIRMAN: L-Onor. Pullicino

  ONOR. GEORGE PULLICINO:  Mr Chairmain, xtaqt nagħmel zewġ punti. L-ewwelnett f'paġna 36 tar-rapport hemm imnizzel li fl-1 ta' Jannar 1997, il-proċeduri li kienu jirregolaw ir-relazzjoni bejn l-MUS u l-NAC ġew terminati mill-Ministeru għall-Agrikoltura u Sajd, u fil-fatt se naqra testwalment mir-rapport li jgħid hekk:

"Professor Agius rejected Minister Farrugia's proposals and left the NAC in June 1997.".

  Qed ngħid dan għaliex allura qed nifhem li il-Ministru li dakinhar kien responsabbli mill-agrikoltura kien talab hu wkoll lill-Profs. Agius sabiex ikompli bix-xogħol tiegħu fiċ-Ċentru.  

  It-tieni punt li xtaqt nagħmel huwa li jekk issa se nitolbu li l-affarijiet jiġu formali rrid nerġa’ nenfasizza li fil-laqgħa Nru. 8 ta' dan il-Kumitat jien kont formalment u spjegajt għalfejn nippretendi li l-assessment ikun wieħed xjentifiku u tekniku. Dakinhar jien għamilt din il-proposta b'mod formali, ic-Chairman innutaha, pero` minkejja dan xorta waħda ma ddaħħlux fit-terms of reference.  Għalhekk jien għal darb’oħra formalment nitlob li jkun hemm assessment xjentifiku u tekniku ta' l-operat tal-NAC u mhux sempliċement hekk, imma kif kont tlabt dakinhar, jiġifieri li l-assessment ikun jinkludi kif dak l-operat xjentifiku u tekniku seta' kellu impatt fuq il-parti amministrattiva u viċi versa, jiġifieri kif l-amministrazzjoni ġenerali seta' kellha impatt fuq l-aspett xjentifiku u tekniku ta' dak iċ-Centru. 

  Qed ngħid hekk għaliex din in-naħa ma jinteressahiex daqstant dak li ġara imma jinteressaha kif se nħarsu ‘l quddiem ħalli jekk ikun hemm xi tip ta' riċerka oħra applikata - li tant għandna bzonn f'dan il-pajjiz u li tant għadna lura milli jkollna -  ikollna guidelines ċari ta' kif wieħed għandu jimxi. 

  THE CHAIRMAN:  Ħalli nipprova nagħmel summing up tat-tliet punti li tqajmu. Kellna s-suġġeriment ta' l-Onor. Mangion li jien qed nifhem li m'għadux jinsisti fuqu; għandna l-punt li dan il-Kumitat innota ta’ l-osservazzjoni tal-Ministru Gatt vis-à-vis l-PSC u issa sta għalihom jekk għandhomx jaġixxu jew le; u għandna s-suġġeriment ta' l-Onor. Pullicino li nitolbu biex jagħmlu formalment għall-kunsiderazzjoni ta' dan il-Kumitat.

  Pero` qabel ngħaddu biex nieħdu speċi ta’ vot fuq dawn il-punti xtaqt nistaqsi jekk hemmx xi suġġeriment oħrajn. Jekk m'hemmx allura l-proposta ta' l-Onor. Mangion m'għandniex għalfejn niddiskutuha izjed għaliex huwa sodisfatt, fis-sens li ma jħossx li fiċ-ċirkostanzi għandu jibqa' jinsisti fuqha fid-dawl ta' ċerti spjegazzjonijiet li qamu; il-Ministru Gatt m’għamilx proposta formali imma għamel kumment li ovvjament qed jiġi nnotat minn dan il-Kumitat; u għalhekk nerġa’ nitlob lill-Onor. Pullicino sabiex jagħmel il-proposta tiegħu formalment għall-kunsiderazzjoni ta' dan il-Kumitat. 

  ONOR. GOERGE PULLICINO:  Mr Chairman, jiena nemmen li dan il-Kumitat għandu zewġ toroq quddiemu; jew li jagħraf il-fatt li kien hemm talba u qbil dwar il-fatt li jsir assessment xjentifiku w tekniku, liema assessment ma sarx u allura l-konkluzjoni ta' dan il-Kumitat tkun li dan ir-rapport, minkejja li sar b'mod tajjeb fuq l-aspett amministrattiv, m’huwiex ħolistiku u allura mhux bizzejjed  u jieqaf hemmhekk,  jew inkella dan il-Kumitat jista’ jibgħat lura dan ir-rapport għand l-NAO sabiex jidħlu fl-aspett xjentifiku u tekniku tiegħu imbagħad nistennew rapport sħiħ fuq l-operat kollu taċ-Ċentru.  Mill-bqija dan il-Kumitat fl-opinjoni tiegħi m’għandux toroq oħrajn; jew waħda jew l-oħra.

  THE CHAIRMAN:  Imma naħseb aħjar tagħmel proposta formali ħalli l-Kumitat jieħu pożizzjoni.

  ONOR. GEORGE PULLICINO:  Mr Chairman, jien qed ngħid li fl-opinjoni tiegħi hemm dawn iż-żewġ toroq u l-Kumitat irid jagħżel waħda jew l-oħra.

  THE CHAIRMAN:  Hawn it-tieni suġġeriment li naħseb li huwa l-iktar wieħed comprehensive mingħajr ma noqgħod inġibu għall-vot.  Hawn xi ħadd li joġġezzjona għal dan is-suġġeriment?

  ONOR. GEORGE PULLICINO:  Mr Chairman, jien nemmen li dan il-Kumitat dawn iż-żewġ toroq għandu.  Anzi wieħed forsi jista’ jikkrea t-tielet option - anke għaliex nista’ nifhem id-diffikulta` li kien anke qajjem l-Awditur Ġenerali dakinhar li jien kont semmejt dan il-punt, jiġifieri l-kwestjoni ta’ l-expertise teknika – jiġifieri li b’xi mod għandu jkun hemm guidelines aktar ċari li aktar milli nħarsu lura nippruvaw naraw ‘il quddiem għalkemm jien nibqa’ nsostni li ma nistax nara kif nista’ nħares ‘il quddiem jekk lanqas biss nista’ nistudja l-operat xjentifiku u tekniku ta’ dak iċ-Ċentru.  U kien għalhekk li jien dakinhar kont għamilt il-punt li l-istampa għandha tkun sħiħa għall-ġid ta’ dak li għandna nagħmlu fil-futur mhux daqstant biex inħarsu lejn il-bieraħ.

  THE CHAIRMAN: Hawn xi ħadd li għandu fehmiet kuntrarji għal dak li qed jipproponi l-Onor. Pullicino?  L-Onor. Mangion.

  ONOR. CHARLES MANGION:  Jiġifieri l-Onor. Pullicino qed jissuġġerixxi li dan ir-rapport ikun riferut lura lejn l-NAO biex jidħol fil-materja li qanqal plus li jelabora fuq ir-rakkmandazzjonijiet futuri f’ċirkostanzi simili?

  ONOR. GEORGE HYZLER:  Le, jien naħseb li r-rapport għandna naċċettawh kif inhu għal dak li jkopri imbagħad se mai niddiskutu l-parti l-oħra li għal xi raġuni ma ġietx inkluża f’dan ir-rapport, jiġifieri l-aspett xjentifiku u tekniku li qed isemmi l-Onor. Pullicino biex nagħmlu assessment ta’ l-operat ta’ l-NAC illum u ovvjament naraw kif wieħed jista’ jirregola jew itejjeb dik is-sitwazzjoni.

  THE CHAIRMAN:  L-Onor. Mangion.

  ONOR. CHARLES MANGION:  Jekk nadottaw ir-rakkmandazzjoni ta’ l-Onor. Hyzler li ma nsibx oġġezzjoni għaliha, allura mbagħad naċċettaw ir-rakkmandazzjoni ta’ l-Onor. Gatt, jiġifieri li dan ir-rapport jiġi riferut lill-kap tad-dipartiment jew lill-PSC?

  THE CHAIRMAN:  Fil-fatt dan ir-rapport diġa` ġie imqiegħed fuq il-Mejda tal-Kamra.

  ONOR. CHARLES MANGION:  Qed nistaqsi dan għaliex tqanqal il-punt - li qbilna fuqu - li we ask on progress iktar ‘il quddiem dwar x’sar u ma sarx.  Jien naħseb li hija parti mir-responsabbilta` ta’ dan il-Kumitat li jagħmel dan, u għalhekk naqbel perfettament ma’ dan is-suġġeriment.

  THE CHAIRMAN:  L-Onor. Gatt.

  ONOR. AUSTIN GATT:  Imma rridu nkunu saqajna ma’ l-art.  Il-Permanent Secretary li hemm illum huwa l-istess permanent secretary li mexxa …  Jiġifieri żgur li m’għandux bżonn ta’ iktar informazzjoni biex jara x’għandu jagħmel!

  THE CHAIRMAN:  Kif diġa` għedt, dan id-dokument huwa wieħed pubbliku u tqiegħed fuq il-Mejda tal-Kamra u għalhekk naħseb li l-PSC m’għandhiex bżonn l-exhortation ta’ dan il-Kumitat biex tinvestiga l-każ innifsu.  Kieku kien għadu dokument mistur forsi ċ-ċirkostanzi kienu jkunu mod ieħor.  Jiġifieri jiena għalhekk qgħadt attent u dak li qal l-Onor. Gatt irreġistrajtu bħala kumment iktar milli bħala suġġeriment. 

  ONOR. AUSTIN GATT:  Mr Chairman, forsi nista’ ngħaqqad ftit id-diversi suġġerimenti li għamel l-Onor.  Pullicino.  Jien l-ewwelnett ngħid – diġa` għidniha fil-bidu - li jekk ngħidu lill-NAO biex jagħmel rapport mil-lat xjentifiku u xjenza applikata, jew inġibu lil xi ħadd mill-Amerika jew ma nafx x’nistgħu nagħmlu.  Jien naħseb li l-preokkupazzjoni ta’ l-Onor. Pullicino u anke tiegħi, hija l-fatt li kellek proġett ta’ xjenza applikata u nafu li bil-mod kif inhuma l-Estacode u l-Financial Regulations dawn kienu joqtlu dak il-proġett fi żmien sena.  Din hija r-realta` u ma rridux naħarbuha.  Jekk irridu nħarsu ‘l quddiem,  forsi bl-approvazzjoni ta’ l-Onor. Pullicino nbiddel ftit is-suġġeriment tiegħu fis-sens li naraw li l-NAO jipprova jeskoġita sitwazzjoni simili għall-futur fejn għandek proġett ta’ xjenza applikata kif kien dan il-proġett, u naraw jekk ir-regolamenti finanzjarji viġenti għandhomx jinbidlu.  Jekk għandhom jinbidlu biex jingħataw aktar flessibbilta` x’jissuġġerixxi l-NAO li wieħed jiżviluppa?  X’mudelli għandna nħarsu lejhom?  Naħseb li aktar inkunu prattiċi jekk inħarsu lejn il-futur milli jekk noqogħdu nagħmlu studju ieħor xjentifiku u applikat u mhux applikat, pur u mhux pur.  Almenu noħorġu xi ħaġa ta’ sustanza minn hawnhekk.

  THE CHAIRMAN:  Hawn kummenti fuq dan il-punt min-naħa tal-Membri?  Ma jidhirx li hawn oġġezzjonijiet pero` nixtieq li for the record nisimgħu x’għandu xi jgħid is-Sur Galea qabel naddottaw jew le s-suġġeriment li sar.

  IS-SUR JOSEPH G. GALEA:  Jien bħas-soltu nirringrazzjakom tal-fiduċja li għandkom fl-uffiċċju tiegħi, pero` naħseb li qegħdin tonfħuni ż-żejjed għaliex kif qal l-Onor. Gatt din hija xjenza pura li terġa’ hija differenti minn partnership għaliex partnership hija biċċa xogħol  kummerċjali.  Jiġifieri naħseb li iktar scientific advisory iffokata fuq din in-natura ta’ riċerka hija rrekwiżita.  Issa jiena l-mandat tiegħi huwa pjuttost fuq il-compliance aspect u l-value for money audit.  Jien ngħid li jekk ikollna nagħmlu eżerċizzju dan ikun eżerċizzju ta’ riċerka dwar x’jagħmlu pajjiżi oħra f’tali sitwazzjoni.  Issa dan pjuttost qiegħed bordering għal consultancy.  

  Bħalissa naħseb u nitkellem qiegħed għaliex dan it-task qed inħossu onoruż ħafna.  Diġa` fil-fatt ħadna żmien twil biex lestejna dan il-proġett u fl-entusjażmu li għandha l-amministrazzjoni li tagħmel dawn il-proġetti naħseb li trid aktar fokazzjoni ta’ studju immedjat fuq bażi ta’ policy li tgħid se nibda nagħmel “hekk” u se nieħu daqsxejn ta’ best practice kif qegħdin isiru.  Għalissa naħseb li nieqaf hawnhekk.

  ONOR. AUSTIN GATT:  Jien kieku npoġġiha fit-termini li l-NAO jagħmel test study kif iġġib value for money in scientific projects.  Kieku jien hekk inpoġġiha.  Jiġifieri din hija l-problematika.  Għaliex ir-realta` hawnhekk kienet li jekk biex jien nixtri l-ħut u l-għalf għall-ħut irrid il-firma ta’ “dak” u ta’ l-“ieħor” il-ħut jilħaq imutli kollu!  Allura rridu naraw kif il-value for money ta’ xi ħaġa hekk nistgħu neskoġitaw li nagħmluha.  Jien naħseb li f’dawn it-termini npoġġiha l-problematika li kien hemm fl-NAC.  

  IS-SUR JOSEPH G. GALEA:  Id-diffikulta` hija li daħlu l-kliem “pure scientific research” mhux sempliċement ħaġa kummerċjali.

  ONOR. GEORGE HYZLER:  M’huwiex każ ta’ pure scientific research imma  huwa każ ta’ applied research li kellu potenzjal kummerċjali, b’liema potenzjal wieħed seta’ jifdi parti mill-ispejjeż taċ-Ċentru.  Hemm imbagħad alternattiva oħra – li semmejt fil-bidu – li hija li jkun hemm purament applied research mingħajr l-aspett kummerċjali u tiffinanzjah totalment il-kaxxa ta’ Malta.  Voldieri hemm dik il-possibbilta`. 

  Is-suġġeriment tiegħi huwa li aħna għandna nibqgħu nsegwu dawn it-tip ta’ inizjattivi għaliex huma mod ta’ kif tista’ taffordjahom, altrimenti we just cannot afford it.  Jien ma naħsibx li llum il-Gvern qiegħed f’pożizzjoni li jiffinanzja ċentru ta’ riċerka applikata mingħajr l-aspett kummerċjali. Jekk il-gvern tal-ġurnata, ikun min ikun, jiddeċiedi li jista’ jaffordjaha, allura dejjem hemm dik l-option, imma jien naħseb li fiċ-ċirkostanzi tal-lum meta hemm il-potenzjal …  Għaliex issa fuqhiex qegħdin nitkellmu hawnhekk?  Hawnehkk qegħdin ngħidu li din it-tip ta’ attivita` tippresta ruħha għall-aspett kummerċjali.  Jien m’iniex qed nissuġġerixxi li mill-Forti ta’ San Luċjan inbigħu l-hamburgers għaliex minnhom taqla’ l-flus, imma qed ngħid li jekk se nippruvaw insibu xi ħaġa kummerċjali biex niġġustifikaw l-eżistenza ta’ ċentru ta’ xjenza applikata, mod imma jekk iċ-ċentru ta’ xjenza applikata jista’ jestendi l-attivitajiet tiegħu biex jinkorpora fih aspett kummerċjali, għandna naħtfu dik l-opportunita`, pero` għandna jkollna r-regolamenti finanzjarji ċari.  U l-isfortuna hija li dak iż-żmien ma kellniex regolamenti finanzjarji ċari;  la kienu ċari għall-Profs. Agius, la kienu ċari għall-MUS u lanqas kienu ċari għall-ħadd.  Ovvjament il-persuni nkarigati ddeċidew huma u ssostitwixxew dan in-nuqqas, imlew dak il-void huma u tajjeb jew ħażin qegħdin hawnhekk illum.

  THE CHAIRMAN:  L-Onor. Mangion.

  ONOR. CHARLES MANGION:  Il-concluding paragraph ta’ l-istess rapport qed jagħmel riferenza għal strutturi simili, u anke li jkun hemm a proper framework. Jiġifieri li effettivament qed jitlob dan il-Kumitat huwa proprju dan.

  IS-SUR JOSEPH G. GALEA:  Iva, imma fl-istampa li huwa a line item within a department mhux kif fil-każ ta’ applied research.

  ONOR. CHARLES MANGION:  Hawnhekk għandna l-mudell ta’ l-NAC  u x’kien l-iskop tiegħu.  Issa hawnhekk qegħdin naqblu li ma tistax tadotta r-regoli tas-Servizz Pubbliku għal dawn it-tip ta’ proġetti għaliex ir-regoli huma tqal u jtawlu ħafna u allura rridu naraw jekk f’ċirkostanzi simili fi strutturi simili għandhomx jieħdu din l-istruttura jew għandhomx jieħdu format ieħor u anke xi jkunu l-mudelli li fuqhom għandhom jinbnew biex ikun hemm il-kontrolli neċessarji u kulħadd ikun jaf il-parametri li jrid jopera fihom.

  IS-SUR JOSEPH G. GALEA:  Bejn wieħed u ieħor dawk huma l-guidelines in bullet form ta’ x’għandu jkun hemm mibni biex wieħed ikun jista’ jkollu accountability għaliex irid ikun hemm point of reference x’imkien.  U peress li dan sibnieh nieqes fl-operat ta’ l-NAC is-suġġeriment tagħna kien li għandu jkun hemm framework li jinkorpora l-legal basis li entitajiet bħal dawn jistgħu jaħdmu fuqha u li tkun tinkludi is-sistema amministrattiva u l-financial regulations.  Forsi wieħed jista’ jgħidilhom biex jaħdmu fuq l-accruals jew fuq basis oħrajn imma jrid ikun hemm xi ħaġa bil-miktub biex jekk għada pitgħada l-uffiċċju tiegħi jkun se jiċċekkja, jiċċekkja fuqha għaliex aħna ċċekkjajna bil-miżuri li għandna, li huma l-Financial Regulations.  Barra minn hekk l-uffiċjali li se jiġu biex joperaw u jmexxu dawn l-entitajiet għandhom ikunu jafu sewwa r-responsabilitajiet u d-doveri tagħhom u għandhom ikollhom point of reference f’każ ta’ diffikulta` biex dawn iċ-ċirkostanzi ma jerġgħux jirripetu ruħhom.  Dak huwa li qed ngħidu aħna.  Issa fid-dawl ta’ dan naħseb li naqbel ma’ dak li qal l-Onor. Gatt, jiġifieri li mudell wieħed jista’ joqtol …

  ONOR. AUSTIN GATT:  Ma rridx intawwal imma xtaqt ngħid li r-realta` hi li kieku l-NAC kien NAC Company Ltd. ma kien ikun hemm l-ebda problemi għaliex l-istruttura finanzjarja kienet tkun l-istruttura finanzjarja kummerċjali biex insejħilha hekk b’amministrattur wieħed li jiffirma kollox hu u kien jibqa’ miexi għaliex tevita l-financial regulations kollha.  Allura biex titlaq mill-problematika tal-Financial Regulations trid tagħmel kumpannija kull darba?  Jien ngħid li din hija ġennata għaliex fil-verita` il-Gvern għandu forom oħra, tipo l-aġenziji li jaħdmu fil-qasam soċjali, li m’humiex kumpanniji u lanqas japplikaw il-financial regulations minkejja li huma line items fil-budget. Is-Sedqa u l-SWDP hekk jiffunzjonaw u ħadd minnhom ma japplika l-Financial Regulations.  Imma allura l-NAC għaliex huwa speċjali f’dan il-każ?  Għaliex allura dan it-tip ta’ rapport japplika wkoll għas-Sedqa, 
 għall-SWDP u għal kulħadd.  Jien din li qed nara ftit ta’ ħmerija għaliex jew se ngħidu li dawn huma aġenziji - ilkoll naqblu li għandhom jaħdmu hekk ma naħsibx li hemm xi divide politiku – li għandhom jaħdmu b’ċerti regolamenti finanzjarji …  U jien għalhekk forsi nieħdu din l-opportunita` u nitlob sabiex jekk forsi wieħed isib ftit ħin – naf li hija biċċa xogħol oħra u m’iniex qed ngħid li għandna nagħmlu xi deadlines – ngħidu b’liema regoli għandhom ikunu regolati l-aġenziji tal-Gvern għaliex dawn diġa` jeżistu u qegħdin jaħdmu u jiffunzjonaw b’dan il-mod pero` teknikament qegħdin barra r-regolamenti finanzjarji u qed jiksru r-regolamenti finanzjarji u kulħadd jaf li qed jiksruhom u ħadd ma jagħmel xejn ħlief min jiddeċiedi li jqajjem xi ħaġa quddiem dan il-Kumitat.  Dik hija l-verita`.

  THE CHAIRMAN:  L-Onor. Pullicino.

  ONOR. GEORGE PULLICINO:  Jiena ma rridx intawwal imma rrid ngħid li din kienet ir-raġuni għalfejn jiena kont tlabt li jkun hemm assessment xjentifiku u tekniku għaliex fl-opinjoni tiegħi kieku sar dak xi ħadd kien jgħidilna jekk dak li sar kienx riċerka pura jew kenitx riċerka applikata.  Fl-opinjoni tiegħi u ta’ din in-naħa kienet riċerka applikata; forsi ħaddieħor kien jasal għall-istess konklużjoni.  U kieku waslu għall-istess konklużjoni tagħna imbagħad allura kien ikollna l-mistoqsija l-oħra dwar x’tip ta’ tools se nagħtu għal dak il-funzjonament.  U allura forsi l-konklużjoni kienet tkun li rridu nagħtuha tools li huma differenti minn dak li kellha jew minn dak li aħna ppruvajna nwaħħlulha għaliex ma jiffunzjonax għall-attivita` ta’ riċerka applikata.  Jien naħseb li dan huwa l-mekkaniżmu li wkoll għandu jiddiskuti dan il-Kumitat mhux daqstant biex naraw jekk il-one plus one jiġix two imma biex naraw li l-flus pubbliċi jkunu mhux biss minfuqa tajjeb imma jkunu effettivi għaliex naħseb li l-effettivita` hemm bżonn li tkun aktar suġġett ta’ dan il-Kumitat.

  THE CHAIRMAN:  Naħseb li sakemm m’hawnx fhemiet kuntrarji we can draw the line abbażi ta’ dawn l-osservazzjonijiet finali li għamel l-Onor. Pullicino.  Filwaqt li hemm dan l-inkarigu issa min-naħa ta’ l-Awditur Ġenerali, m’aħniex qed nagħtu deadlines speċifiċi biss ovvjament napprezzaw l-attenzjoni tiegħu kif dejjem taha lil kull xewqa li kienet espressa minn dan il-Kumitat.  Naħseb li l-punt huwa ċar u għalhekk naħseb li nistgħu naġġornaw.  Nirringrazzja lil kulħadd. 

